
						Oddi ar Wicidestun

					

					


					
					
					Prawfddarllenwyd y dudalen hon


"Pwy oedd hwnnw, fwyn arglwyddes?

Medd y gŵr a'r wyneb llwyd,

Gwael oedd iddo fynd a'th ado,

Tithau eto'i gofio'r wyd."



Gelwid ef Ednyfed Fychan,

Gŵr oedd ef a garai Dduw,

Cymerth ef y groes a hwylio

Dros y môr, a mwy nid yw."



Pwy a etyb, fwyn arglwyddes,

Na ddaw eto ar ei hynt,

Y mae gobaith gŵr o ryfel,

Medd hen air a glywais gynt."



Ni ddaw eto," medd Gwenllian,—

Gwelw ac athrist oedd ei gwedd,—

"Oes, mae gobaith gŵr o ryfel,

Nid oes obaith neb o'r bedd!"



Medd yr estron, dichon Duw

"Na fydd drist, arglwyddes dirion,"

Gadw y sawl a ddygo arfau

Drosto ef o hyd yn fyw."



"Ond nid byw Ednyfed Fychan,

Huno y mae," medd hi, "mewn hedd,

Adwaen yma ŵr a'i gwelodd

Ef yn farw o fewn ei fedd."

